
 

 

 

 

 

Addenda de prórroga ao Convenio de Colaboración entre a Consellería do Mar  e 

a Fundación Pública Galicia Europa para o desprazamento dunha persoa 

empregada pública en virtude da Disposición Adicional 2ª da Lei 10/2021 

reguladora da acción exterior e da cooperación para o desenvolvemento de 

Galicia 

 

 

REÚNENSE 

Dunha parte, Marta Villaverde Acuña, Conselleira do Mar,  nomeada en virtude do 

Decreto 35/2025, do 4 de xuño, e en función das atribucións que lle confire o artigo 

34 da Lei 1/1983, do 22 de febreiro, de normas reguladoras da Xunta e da súa 

presidencia. 

 

Doutra parte, Jesús Mª Gamallo Aller, director da Fundación Pública Galicia Europa 

(FGE), que intervén neste acto por conta e en representación da mesma, segundo 

recollen os seus estatutos, no seu artigo 26.1.g), elevados a escritura pública perante 

o notario de Santiago de Compostela don José Manuel Amigo Vázquez, o 26.02.2024, 

co número 581 do seu protocolo, tendo a Fundación o seu domicilio na rúa do Hórreo, 

nº 61, código postal 15701 de Santiago de Compostela, con código de identificación 

fiscal G15140023. 

  

Interveñen en función dos seus respectivos cargos e no exercicio das facultades que 

para convir en nome das entidades que representan teñen conferidas e que 

mutuamente se recoñecen. 

 

EXPOÑEN 

Primeiro.- Que o día 27 de novembro de 2025 asinouse o Convenio de Colaboración 

entre a Consellería do Mar  e a Fundación Pública Galicia Europa para o 

desprazamento dunha persoa empregada pública en virtude da Disposición Adicional 

2ª da Lei 10/2021 reguladora da acción exterior e da cooperación para o 

desenvolvemento de Galicia. 

 

Segundo.- Que conforme á  cláusula décimo quinta do convenio os efectos do mesmo 

esténdense dende o 1 de decembro de  2025 ata o 31 de maio de 2026, podendo 

prorrogarse  excepcionalmente por outros seis meses no caso de que se manteñan as 

necesidades que motivaron a súa sinatura. 

 

Terceiro.- Que de acordo coa disposición adicional segunda da Lei 10/2021, reguladora 

da acción exterior e da cooperación para o desenvolvemento de Galicia, o traslado do 

persoal funcionario o laboral á Fundación Galicia Europa para realizar actuacións 

precisas por necesidades específicas no marco da Unión Europea terá unha duración 

de seis meses, prorrogables excepcionalmente por outros seis meses no caso de que 

se manteñan as referidas necesidades. 

 

Cuarto.- Que as necesidades específicas de acción por parte da Consellería do Mar na 

Unión Europea vanse manter nos próximos meses debido á participación da 

Comunidade Autónoma de Galicia no grupo de pesca do Reino de España do Consello 

da Unión Europea e a reforma da Política Pesqueira Común e do Marco Financeiro 

Plurianual 2028-2034.  

 

Estas actuacións requiren da participación directa da Consellería do Mar tanto en 

relación coas tarefas de coordinación e asistencia técnica do antedito grupo de pesca, 

como na participación na presentación de emendas na negociación da reforma da PPC 

e do Marco Financeiro Plurianual coma na necesidade de contar cun ligazón técnico e 

político entre a Consellería do Mar e as Institucións Europeas que garanta a 

monitorización e alerta temperá sobre as decisións e debates europeos. 

 

Trátase dun momento especialmente importante para o sector pesqueiro galego, do 

que dependen milleiros de familias e numerosas comunidades costeiras, polo que 

resulta esencial manter unha presenza directa e continuada en Bruxelas. Esta 

presenza permite seguir de preto as discusións nas institucións europeas, trasladar 

información á Consellería de forma rápida e eficaz e defender os intereses de Galicia 

nunha fase clave para o futuro financiamento, a sustentabilidade e a modernización 

do sector. Ademais, a prórroga facilitará a preparación das próximas negociacións e 

reforzará a coordinación coa Representación Permanente de España ante a UE, 

contribuíndo a que a Política Pesqueira Común responda mellor á realidade 

socioeconómica de Galicia. 

 

Por todo o exposto, ambas partes acordan subscribir o presente convenio con 

suxeición ás seguintes: 

 

CLÁUSULAS 

 

Primeira.- Obxecto da addenda 

 

A presente addenda ten por obxecto prorrogar a vixencia do convenio subscrito o 27 

de novembro de 2025 entre a Consellería do Mar e a Fundación Galicia Europa ata o 

31 de novembro de 2026. 

Segunda.- Financiamento 

 

A persoa empregada pública desprazada continuará percibindo  da Consellería de Mar 

as retribucións que lle correspondan polo posto que ocupa na dita consellería. 

 

Como compensación polos gastos ocasionados á persoa empregada pública 

desprazada pola prórroga do convenio, continuaráselle aboando un importe para 

cubrir gastos de manutención e aloxamento mensuais e o seguro médico. 

 

Para o mantemento da prórroga do convenio incrementaranse as partidas de gasto 

do cláusula sexta do convenio nas seguintes contías: 

 
 Indemnización 

por manutención 

Seguro médico Axuda de aloxamento 

2026 7.763,4€ 100€ 13.894,2€ 

Aplicación 

orzamentaria 

16.01.721A.230 16.01.721A.226.99 
 

16.01.721A.230 

 

  

 

Terceira.- Entrada en vigor e duración 

 

Este addenda producirá efectos dende o 1 de xuño de 2026 ata o 31 de novembro de 

2026.  

 

  

 

E en proba da súa plena e voluntaria conformidade coas estipulacións arriba 

consignadas, ambas partes asinan dixitalmente o presente instrumento.  

 

Pola Consellería do Mar Pola Fundación Pública Galicia Europa 

A conselleira 

Marta Villaverde Acuña 

O director 

Jesús Mª Gamallo Aller 

